Տեղեկանք

«Հայաստանի Հանրապետության կառավարության 2020 թվականի մարտի 12-ի  N 284-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Նախագծի նպատակը Կառավարության 2020 թվականի մարտի 12-ի N 284-Ն որոշման (այսուհետ՝ Որոշում) դրույթների համապատասխանեցումն է անկանխիկ եղանակով վճարումներից կենսաթոշակառուներին հետվճար տրամադրելու համակարգում կատարվող փոփոխություններին:

1.1. Կարգավորման հարաբերությունների ներկա վիճակը և առկա խնդիրները
 Հետվճարը, որպես սոցիալական ապահովության հաշվին մուտքագրելու միջոցով վճարվող վճարատեսակ սահմանված է  Որոշման 3-րդ կետի 11-րդ ենթակետով։ 
Որոշման հավելվածի 3-րդ կետի 6-րդ ենթակետով սահմանված է բանկի պարտավորությունը՝ հետվճարի շրջանակներում տվյալ ամսում կենսաթոշակառուների կողմից կատարված անկանխիկ գնումների և վճարումների գործարքների ծավալների վերաբերյալ տեղեկատվությունը մինչև այդ ամսվան հաջորդող ամսվա 10-ը լիազոր մարմնին՝ միասնական սոցիալական ծառայությանը (այսուհետ՝ ծառայություն) տրամադրելու  վերաբերյալ։
Հետվճարին առնչվող հարաբերությունները կարգավորվում են նաև Կառավարության 2023 թվականի դեկտեմբերի 28-ի N 2339-Լ որոշմամբ, որի N 2 հավելվածի 7-րդ կետով  սահմանված է, որ բանկերը ծառայությանն են տրամադրում հետվճարի շրջանակներում կենսաթոշակառուների կողմից տվյալ ամսում կատարված անկանխիկ գնումների և վճարումների գործարքների ծավալների վերաբերյալ Որոշմամբ սահմանված կարգի N 1 ձևով նախատեսված տվյալները՝ մինչև տվյալ ամսվան հաջորդող ամսվա 10-ը։   
Հարկ է նշել, որ տվյալների ծավալով պայմանավորված, երբեմն տվյալները տրամադրվում են նշված ամսաթվից հետո կամ տրամադրելուց հետո կարիք է լինում ճշգրտել դրանք (տվյալները տրամադրում են մեկից ավելի անգամ):
Ըստ այդմ, մշակվել և շրջանառության մեջ է դրվել  «Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման մեջ լրացումներ և փոփոխություններ կատարելու մասին» Կառավարության որոշման նախագիծը, որով նախատեսվում տվյալները տրամադրել մինչև տվյալ ամսվան հաջորդող ամսվա 15-ը, իսկ այդ ժամկետից հետո տվյալները չեն տրամադրվում: Միաժամանակ նախագծով նախատեսվում է բանկային հաշիվը փակված լինելու կամ տեխնիկական պատճառներով գումարը հաշվին չփոխանցելու դեպքում կենսաթոշակառուի դիմումի հիման վրա հետվճարի գումարը վճարի բանկը՝ իր սահմանած եղանակով։ Ըստ այդմ, հետվճարը բանկին փոխանցելու ամսվանից հետո՝ 12 ամսվա ընթացքում չվճարվելու դեպքում բանկը գումարը վերադարձնում է պետական բյուջե:
Ելնելով վերոգրյալից, անհրաժեշտ է «Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծին համապատասխան փոփոխություն կատարել  նաև Կառավարության 2020 թվականի մարտի 12-ի N 284-Ն որոշման մեջ։

0. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը:

2. Կարգավորման առարկան 
Նախագծով առաջարկվում է սոցիալական ապահովության հաշվի պայմանագիր կնքած բանկերի կողմից տվյալ ամսում կենսաթոշակառուների կատարած անկանխիկ գնումների և վճարումների գործարքների ծավալների վերաբերյալ տվյալների տրամադրման ժամկետը սահմանել այդ ամսվան հաջորդող ամսվա 15-ը:  Ինչպես նաև սոցիալական ապահովության հաշվի պայմանագրի օրինակելի ձևում նախատեսվում է, որ  բանկային հաշիվը փակված լինելու կամ տեխնիկական պատճառներով գումարը հաշվին չփոխանցելու դեպքում հետվճարը բանկին փոխանցելու ամսվանից հետո՝ 12 ամսվա ընթացքում չվճարվելու դեպքում բանկը գումարը վերադարձնում է պետական բյուջե։
[bookmark: _GoBack]Ընդ որում, քանի որ ցանկացած ամսվա ընթացքում կատարած անկանխիկ վճարումների նկատմամբ կիրառվելու է միասնական կարգ՝ կամ գործողը, կամ նորը, նախագծով առաջարկվում է, որ որոշման գործողությունը տարածվելու է այն ուժի մեջ մտնելու օրվան հաջորդող ամսվա 1-ին և դրանից հետո ծագած հարաբերությունների (կատարած անկանխիկ վճարումների) վրա։ 

3. Իրավական ակտի կիրառման դեպքում ակնկալվող արդյունքը 
 «Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծն ընդունվելու դեպքում հետվճարի հաշվարկման և վճարման համար անհրաժեշտ տվյալները Միասնական սոցիալական ծառայությանը բանկերը կտրամադրեն մինչև համապատասխան ամսվա 15-ը: Կհստակեցվեն նաև սահմանված ժամկետում շահառուների տվյալները չտրամադրելու կամ բանկային հաշիվը փակված լինելու կամ տեխնիկական պատճառներով գումարը հաշվին չփոխանցելու դեպքում հետվճարը վճարմանն առնչվող հարաբերությունների կարգավորումները։

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
«Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026 թթ. ծրագրից:   

5. Տեղեկանք
«Հայաստանի Հանրապետության կառավարության 2020 թվականի մարտի 12-ի N 284-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության 2024 թվականի պետական բյուջեում եկամուտների նվազեցում կամ ավելացում չի նախատեսվում: 



